
MAMLAKATIMIZDA 
“YASHIL” IQTISODIYOTNI 
RIVOJLANTIRISH 
STRATEGIYASINING USTUVOR 
YO‘NALISHLARI
Vaxabov Abduraxim Vasikovich
I.f.d.,	O‘zbekiston	Milliy	universiteti	Makroiqtisodiyot	kafedrasi	mudiri,	
professor

Nazarov Nazirjon Narzilloyevich
Alfraganus	university,	O‘zbekiston	Milliy	universiteti	katta	o‘qituvchisi

Annotatsiya:	 Maqolada	 “yashil”	 iqtisodiyotga	 o‘tish	 strategiyasining	 ustuvor	 yo‘nalishlari,	 sohalari	 va	 vazifalarining	
mazmun,	mohiyati	 haqida	 fikr-mulohazalar	 keltirilgan.	Ustuvor	 yo‘nalishlar	 sifatida	 energiya	 samaradorligi,	 qaytatikla-
nuvchi	energiya	manbalarini	 rivojlantirish,	 iqlim	o‘zgarishi	oqibatlariga	moslashish,	suvdan	foydalanish	samaradorligini	
oshirish	 hamda	 “yashil”	 iqtisodiyotni	 qo‘llab-quvvatlashning	 moliyaviy	 va	 nomoliyaviy	 mexanizmlari	 to‘g‘risida	 bayon	
etilgan.	 Shu	 bilan	 birga,	 strategiyani	 amalga	 oshirishning	maqsadli	 ko‘rsatkichlari	 hamda	 2030-yilgacha	 bo‘lgan	 vaqt	
davomida	har	bir	yo‘nalishlar	bo‘yicha	kutilayotgan	natijalar	maqoladan	o‘rin	egallagan.

Kalit	so‘zlar:	“yashil”	 iqtisodiyot,	“yashil”	o‘sish,	rivojlantirish	strategiyasi,	 iqlim	o‘zgarishi,	barqaror	rivojlanish,	energiya	
samaradorligi.
Abstract:	The	article	presents	opinions	on	 the	content	and	essence	of	 the	priority	directions,	areas	and	 tasks	of	 the	
strategy	of	transition	to	a	"green"	economy.	Energy	efficiency,	development	of	renewable	energy	sources,	adaptation	to	
the	consequences	of	climate	change,	improvement	of	water	use	efficiency	and	financial	and	non-financial	mechanisms	of	
supporting	the	green	economy	were	described	as	priority	directions.	At	the	same	time,	the	target	indicators	of	the	imple-
mentation	of	the	strategy	and	the	expected	results	in	each	direction	until	2030	have	taken	place	in	the	article.

Key	words:	"green"	economy,	"green"	growth,	development	strategy,	climate	change,	sustainable	development,	energy	
efficiency.
Аннотация:	В	статье	дается	обратная	связь	по	содержанию,	сути	приоритетов,	направлений	и	задач	стратегии	
перехода	к	“зеленой”	экономике.	В	качестве	приоритетов	заявлено	о	финансовых	и	нефинансовых	механизмах	
повышения	 энергоэффективности,	 развитии	 возобновляемых	 источников	 энергии,	 адаптации	 к	 последствиям	
изменения	 климата,	 повышении	 эффективности	 водопользования	 и	 поддержке	 зеленой	 экономики.	 При	 этом	
из	статьи	были	взяты	целевые	показатели	реализации	стратегии,	а	 также	ожидаемые	результаты	по	 каждому	
направлению	на	период	до	2030	года.

Ключевые	слова:	“зеленая”	экономика,	“зеленый”	рост,	стратегия	развития,	изменение	климата,	устойчивое	раз-
витие,	энергоэффективность.

K I R I S H
O‘zbekistonda	 milliy	 iqtisodiyotning	 isloh	 qilishda	 barcha	 jabhalarda	 tub	 o‘zgarishlar	 davom	 etmoqda.	

Bugungi	kunda	“yashil”	iqtisodiyotga	o‘tish	–	iqtisodiyotni	rivojlantirishning	ustuvor	yo‘nalishlari,	uning	raqobat-
bardoshligini	oshirish	va	mamlakatni	barqaror	rivojlantirish	sharti	sifatida	qaralmoqda.

Qayd	etish	joizki,	“yashil”	iqtisodiyotga	o‘tishning	asosiy	maqsadlari	sifatida	iqtisodiyotning	energiya	sama-
radorligini	oshirish	va	tabiiy	resurslarni	oqilona	iste’mol	qilish	hamda	global	iqlim	muammolariga	moslashishni	
kiritish	mumkin.	Mazkur	belgilangan	maqsadlarga	erishish	uchun	esa	texnologiyalarni	modernizatsiya	qilish	va	
moliyaviy	mexanizmlarni	rivojlantirish	talab	etiladi.	Bu	borada	mamlakatimizda	iqlimning	o‘zgarishi	sharoitida	
samarali,	resurs	tejamkor	va	ekologik	xavfsiz	iqtisodiyotni	ta’minlashda	“2019–2030-yillar	davrida	O‘zbekiston 
Respublikasining	 “yashil”	 iqtisodiyotga	 o‘tish	 strategiyasini	 tasdiqlash	 to‘g‘risida”gi	 Prezident	 Qarori	 qabul	
qilindi	 [1].	O‘zbekistonda	“yashil”	iqtisodiyotga	o‘tish	zaruriyati	milliy	iqtisodiyotga	iste’mol	qilinayotgan	energi-
yaning	aksariyat	qismi	tiklanmaydigan	tabiiy	resurslardan	foydalanib	ishlab	chiqarilayotganligi,	ushbu	resurslar	
zaxirasining	cheklanganligi,	sanoatning	jadal	sur’atlarda	rivojlanishi	oqibatida	atrof-muhitning	ifloslanishi,	suv	

tanqisligi,	Orol	dengizining	qurib	borishi	bilan	bog‘liq	ekologik	muammolarning	keskinlashib	borayotganligi	bilan	
izohlanadi.	Shunga	ko‘ra,	O‘zbekiston	iqtisodiyotini	barqaror	rivojlantirish,	tarkibiiy	o‘zgarishlarning	uzoq	mud-
datli	strategiyasini	ishlab	chiqish	ichki	va	global	jarayonlar	hamda	muammolarni	hisobga	olishni	taqozo	etadi.

M A V Z U G A  O I D  A D A B I Y O T L A R  S H A R H I
“Yashil”	 iqtisdiyotni	 rivojlantirishda	 ekologik	 muammolarni	 amaldagi	 iqtisodiy	 munosabatlar	 doirasida	

hal	etish	va	xalqaro	darajada	umumlashtirish	bo‘yicha	xorijiy	olimlardan	S.	Beder	 (2011-y.),	Ye.R	Lindal	 va	 
J.R.	Xikslar	 (2014-y.),	 atrof-muhit	 iqtisodiyoti	 va	ekologiya	 iqtisodiyotining	 rivojlanishi	asosida	 ilgari	 surilgan	
tamoyillarining	iqtisodiy	siyosatga	joriy	etilishi	natijasida	“yashil”	iqtisodiyot	tushunchasini	shakllanishi	bo‘yicha	
N.I.Ivanova	va	O.V.Bogachevalar	(2017-y.)	ilmiy	izlanishlar	olib	borganlar	[5].

O‘zbekistonda	“yashil”	iqtisodiyotga	o‘tishning	zarurati,	baholash	indikatorlari,	“yashil”	iqtisodiyotni	ta’min-
lash	modellari	hamda	mamlakatimizda	“yashil”	iqtisodiyotni	shakllantirish	va	rivojlantirish	bosqichlari	bo‘yicha	
mahalliy	olimlardan	A.V.	Vaxobov	va	Sh.X.	Xajibakiyevlarning	(2020y.)	darsligi	va	monografiyalarida	keltirilgan.	
Barqaror	taraqqiyotga	erishishda	ekologik	muammolarni	oldini	olishning	ilmiy	asoslari	bo‘yicha	A.E.	Ergashev	
(2016y.)	kitoblarida	o‘z	aksini	topgan	[4].

T A D Q I Q O T  M E T O D O L O G I YA S I
O‘zbekistonda	“yashil”	 iqtisodiyotni	rivojlantirishning	uzoq	muddatli	kompleks	chora-tadbirlari	 tizimi	BMT	

tashabbusi	bilan	2030-yilgacha	mo‘ljallangan	barqaror	rivojlanish	maqsadlari	bilan	hamohang	ishlab	chiqilgan.	
O‘zbekiston	Respublikasi	2015-yildan	keyingi	davrda	BMT	tomonidan	2030-yilgacha	mo‘ljallangan	17	ta	maq-
sadlar	va	169	ta	vazifalardan	iborat	barqaror	rivojlanish	dasturini	qo‘llab-quvvatlab,	barqaror	rivojlanish	sohalari	
bo‘yicha	kompleks	ishlarni	olib	borishini	ma’lum	qildi	[1].

●	 arzon,	 ishonchli,	 barqaror	 va	 zamonaviy	 energiya	 manbalaridan	 barcha	 uchun	 umumfoydalanish	
imkoniyatini	 ta’minlash	 borasida	 2030-yilgacha	 jahon	 energetika	 muvozanatida	 tiklanuvchan	 man-
balardan	olinadigan	energiya	ulushini	jiddiy	ravishda	ko‘paytirish;

●	 energiya	 samaradorligini	 kuchaytirish	 bo‘yicha	 ko‘rsatkichni	 ikki	 baravar	 oshirish;	 zamonaviy	 va	
barqaror	energiya	bilan	ta’minlash	uchun	infratuzilmani	kengaytirish	va	texnologiyalarni	modernizatsiya	
qilish	vazifalari	belgilangan	(7-maqsad);

●	 iqlim	o‘zgarishiga	aks	ta’sir	choralarini	milliy	darajada	siyosatga,	strategiyaga	va	rejalashtirishga	kiritish	
hamda	iqlim	o‘zgarishi	oqibatlarining	oldini	olish,	ularga	moslashish	va	xafli	iqlim	hodisalarining	tavak-
kalchiligidan	erta	ogohlantirish	bo‘yicha	xabardorligini	hamda	imkoniyatlarini	yaxshilash	(13-maqsad);

BMTning	Barqaror	rivojlanish	dasturi	doirasida,	jamlangan	barqaror	va	keng	qamrovli	iqtisodiy	o‘sish,	to‘liq	
ishlab	chiqarish	bandligi	va	barcha	uchun	munosib	ish	bilan	bandlikka	(8-maqsad)	ko‘maklashish	hamda	egi-
luvchan	infratuzilmani	yaratish,	keng	qamrovli	va	barqaror	industriallashtirish	hamda	innovatsiyalarni	rag‘bat-
lantirish	(9-maqsad)	qayd	qilingan.

2017-2021-yillarda	 O‘zbekiston	 Respublikasini	 rivojlantirishning	 Harakatlar	 strategiyasida	 belgilangan	
vazifalarni	izchil	amalga	oshirish,	jumladan,	Parij	bitimi	majburiyatlarini	bajarish	maqsadida	2019-yil	4-oktya-
brda	O‘zbekiston	Respublikasi	Prezidentining	“2019–2030-yillar	davrida	O‘zbekiston	Respublikasining	“yashil”	
iqtisodiyotga	o‘tish	strategiyasini	tasdiqlash	to‘g‘risida”gi	PQ-4477-sonli	Qarori	qabul	qilindi.

T A H L I L  V A  N A T I J A L A R
Strategiyadan	ko‘zlangan	maqsad	mamlakatda	amalga	oshirilayotgan	tuzilmaviy	islohotlarga	“yashil”	iqti-

sodiyot	tamoyillarini	 integratsiya	qilish	orqali	 ijtimoiy	rivojlanishga,	issiqxona	gazlarining	ajratmalari	darajasini	
pasaytirishga,	iqlim	va	ekologiya	barqarorligini	ta’minlovchi	mustahkam	iqtisodiy	taraqqiyotga	erishishdan	iborat.

Strategiya	maqsadlariga	erishish	uchun	quyidagi	asosiy	vazifalarni	amalga	oshirish	zarur:
●	 texnologik	modernizatsiyalash	va	moliyaviy	mexanizmlarni	rivojlantirish	orqali	iqtisodiyotning	energiya	

samaradorligini	oshirish	va	tabiiy	resurslardan	oqilona	foydalanish;
●	 davlat	investitsiyalari	va	xarajatlarining	ustuvor	yo‘nalishlariga	ilg‘or	xalqaro	standartlarga	asoslangan	

“yashil”	mezonlarni	kiritish;
●	 davlat	tomonidan	rag‘batlantirish	mexanizmlarini,	davlat-xususiy	sherikligini	rivojlantirish	hamda	xalqaro	

moliyaviy	institutlar	bilan	hamkorlikni	rivojlantirish	hamda	xalqaro	moliyaviy	institutlar	bilan	hamkorlikni	
faollashtirish	orqali	 “yashil”	 iqtisodiyotga	o‘tish	yo‘nalishlari	 bo‘yicha	 tajriba-sinov	 loyihalarini	 amalga	
oshirishga	ko‘maklashish;

●	 ta’limga	 investitsiyalar	 kiritishni	 rag‘batlantirish,	 yetakchi	 xorijiy	 ta’lim	muassasalari	 va	 ilmiy	 tadqiqot	
markazlari	bilan	bog‘liq	kadrlarni	tayyorlash	va	qayta	tayyorlash	tizimini	rivojlantirish;

●	 Orolbo‘yidagi	ekologik	inqirozning	salbiy	ta’sirini	yumshatish	choralarini	ko‘rish;

●	 “yashil”	 iqtisodiyot	 sohasida,	 shu	 jumladan	 ikki	 tomonlama	 va	 ko‘p	 tomonlama	 shartnomalar	 tuzish	
orqali	hamkorlikni	mustahkamlash.

●	 iqtisodiy	hisob	tizimiga	ekologik	va	ijtimoiy	mezonlarni	kiritish;
●	 ijtimoiy-iqtisodiy	rivojlanish	maqsadlariga	erishish	uchun	“yashil”	vositalar	va	yondashuvlarni	qo‘llash	

ustuvorligi;
●	 milliy	 iqtisodiyotning	muhim	 tarmoqlarida	 raqobatbardoshlikni	oshirish	va	ko‘rsatkichlarni	yaxshilash,	

“yashil”	 ish	o‘rinlarini	 yaratish,	aholining	 farovonligini	oshirish	orqali	mavjud	makroiqtisodiy	maqsad-
larga	erishish;

●	 resurslardan	samarali	foydalanish	tadbirlarining	investitsion	jozibadorligini	ta’minlash.

1-rasm: 2019-2030-yillarda O‘zbekiston Respublikasining “yashil” iqtisodiyotga o‘tish strategiyasining ustuvor 
o‘ynalishlari [2]

Yuqorida	qayd	etib	o‘tilgan	maqsad	va	vazifalarga	erishish	milliy	iqtisodiyot	raqobatbardoshligini	oshirish	
va	aholi	turmush	sifatini	yaxshilash	bilan	bir	vaqtda	“yashil”	iqtisodiyot	asosida	barqaror	rivojlanish	yo‘liga	o‘tish	
imkonini	yaratadi.

2019–2030-yillar	davrida	O‘zbekiston	Respublikasining	“yashil”	iqtisodiyotga	o‘tish	strategiyasining	to‘rtta	
ustuvor	 yo‘nalishlari	 belgilangan	 bo‘lib,	 asosiy	 e’tibor	 energiya	 samaradorligini	 oshirish,	 qayta	 tiklanuvchi	
energiya	manbalarini	 o‘zlashtirish,	 iqlim	o‘zgarishlari	 oqibatlariga	moslashish	 va	 tabiiy	 resurslardan	 oqilona	
foydalanish,	 “yashil”	 iqtisodiyotni	 rivojlantirishning	 iqtisodiy	 mexanizmlarini	 ishlab	 chiqishga	 qaratilganligini	
kuzatish	mumkin	(1-rasm).

Strategiyada	belgilangan	birinchi	ustuvor	yo‘nalish	bo‘yicha	iqtisodiyotning	bazaviy	tarmoqlarida	energiya	
samaradorligini	2030-yilga	qadar	2	baravarga	oshirish	vazifasi	qo‘yilgan.	Jumladan,	ushbu	maqsadga	sanoat	
korxonalari	infratuzilmasini	modernizatsiyalash,	sof	va	ekologik	xavfsiz	texnologiyalar	va	sanoat	jarayonlaridan	
yanada	keng	foydalanish	hisobiga	energiya	samaradorligini	20%dan	kam	bo‘lmagan	miqdorga	oshirish,	motor	
yoqilg‘isi	va	avtotransport	vositalari	ishlab	chiqarishni	energiya	samaradorlik	va	ekologik	jihatdan	yaxshilash,	
elektr	transportni	rivojlantirish	hisobiga	erishish	rejalashtirilgan	(1-jadval).

1-jadval: Strategiyani amalga oshirishning maqsadli ko‘rsatkichlari [3]

Maqsadli ko‘rsatkichlar Kutilayotgan natija
Issiqxona	gazlarining	YAIMga	nisbatan	solishtirma	ajratmalarini	
qisqartirish 2010-yildagi	darajadan	10%ga	qisqartirish

Energiya	samaradorligini	oshirish Ikki	baravari

Tiklanadigan	energiya	manbalarini	yanada	rivojlantirish Umumiy	elektr	energiya	ishlab	chiqarish	
hajmining	25%	idan	ko‘prog‘iga	yetkazish

Aholi	va	iqtisodiyot	tarmoqlarini	zamonaviy,	arzon	va	ishonchli	
energiyadan	foydalanish	imkoniyatini	yaratish 100%	gacha

Sanoat	korxonalari	infra	tuzilmasini	modernizatsiyalash,	sof	va	
ekologik	xavfsiz	texnologiyalar	va	sanoat	jarayonlaridan	yanada	keng	
foydalanish	hisobiga	ularning	barqarorligini	ta’minlash

Energiya	samaradorligini	20	foizdan	kam	
bo‘lmagan	miqdorga	oshirish

Motor	yoqilg‘isi	va	avtotransport	vositalari	ishlab	chiqarish	hamda	
ulardan	foydalanishni	kengaytirish,	elektr	transportni	rivojlantirish

Energiya	samaradorlik	va	ekologik	jihatdan	
yaxshilash

Iqtisodiyotning	barcha	tarmoqlarida	suvdan	foydalanish	
samaradorligini	sezilarli	darajada	oshirish

1	mln.	gektargacha	maydonda	tomchilatib	
sug‘orish	texnologiyasini	joriy	etish	va	
ularda	yetishtiriladigan	ekinlar	hosildorligini	
20-40%gacha	oshirish

Yerlarning	tanazzulga	uchrashish	darajasini	pasaytirish Neytral	balansga	erishish
Asosiy	qishloq	xo‘jaligi	oziq-ovqat	mahsulotlarini	ishlab	chiqarish O‘rtacha	hosildorligini	20-25%gacha	oshirish

Mamlakatimizda	“yashil”	iqtisodiyotga	o‘tishda	energiya	resurslari	iste’molini	diversifikatsiyalash	va	qayta	
tiklanuvchi	 energiya	manbalaridan	 foydalanishni	 rivojlantirish	 ikkinchi	 ustuvor	 yo‘nalish	 sifatida	 belgilangan.	
Ushbu	maqsadga	erishishda	qayta	tiklanuvchi	energiya	manbalarini	o‘zlashtirish,	binolarni	qurish	va	ulardan	
foydalanish,	transport	sohasi	hamda	qurilish	materiallari	ishlab	chiqarishda	energiya	iste’molini	diversifikatsi-
yalash	muhim	ahamiyat	kasb	etadi.

2030-yilga	 qadar	 qayta	 tiklanuvchi	 energiya	manbalarini	 yanada	 rivojlantirish	 hisobiga	 ushbu	 energiya	
manbalari	ulushini	umumiy	elektr	energiya	ishlab	chiqarish	hajmining	25%idan	ko‘prog‘iga	yetkazish,	aholi	va	
iqtisodiyot	tarmoqlarining	zamonaviy,	arzon	va	ishonchli	energiyadan	foydalanish	imkoniyatini	100%ga	yetka-
zish	vazifalari	belgilangan	(1-jadval).

Uchinchi	 ustuvor	 yo‘nalish	 iqlim	 o‘zgarishi	 oqibatlariga	moslashish	 va	 ularni	 yumshatish,	 tabiiy	 resurs-
lardan	 foydalanish	 samaradorligini	 oshirish	 va	 tabiiy	 ekotizimlarni	 asrash	muammolarini	 qamrab	 oladi.	 Suv	
xo‘jaligi,	qishloq	xo‘jaligi,	o‘rmon	xo‘jaligi,	qattiq	maishiy	chiqindilar	bilan	bog‘liq	ishlarni	amalga	oshirish	hamda	
Orolbo‘yidagi	ekologik	inqirozning	salbiy	ta’sirini	yumshatish	choralari	uchinchi	ustuvor	yo‘nalish	sohalari	his-
oblanib,	quyidagilar	mazkur	yo‘nalishning	maqsadli	ko‘rsatkichlari	hisoblanadi:

●	 iqtisodiyotning	 barcha	 tarmoqlarida	 suvdan	 foydalanish	 samaradorligini	 sezilarli	 darajada	 oshirish,	
1	million	gektargacha	maydonda	tomchilatib	sug‘orish	 texnologiyasini	 joriy	etish	va	ularda	yetishtiril-
adigan	ekinlar	hosildorligini	20-40%gacha	oshirish;

●	 yerlarning	tanazzulga	uchrashi	bo‘yicha	neytral	balansga	erishish;
●	 asosiy	 turdagi	 qishloq	 xo‘jaligi	 oziq-ovqat	 mahsulotlari	 ishlab	 chiqarishning	 o‘rtacha	 hosildorligini	

20-25%gacha	oshirishga	erishish	[4].

To‘rtinchi	 yo‘nalish	 “yashil”	 iqtisodiyotni	 qo‘llab-quvatlashning	 moliyaviy	 va	 nomoliyaviy	 mexanizmlarini	
ishlab	 chiqish	masalalariga	 qaratilgan	 bo‘lib,	 “yashil”	 texnologiyalarni	 joriy	 etishning	 institutsional	 asoslarini	
rivojlantirish,	“yashil”	iqtisodiyot	sohasidagi	normativ-huquqiy	bazani	takomillashtirish,	energiya	samaradorligini	
tartibga	solish	va	nazorat	qilish	mexanizmlarini	 rivojlantirish,	 “yashil”	 iqtisodiyot	 tamoyillarini	 ta’lim	va	 fanga	
integ	ratsiya	qilish,	“yashil”	iqtisodiyotga	o‘tish	uchun	salohiyatni	oshirish	va	qulay	muhit	yaratish,	“yashil”	inves-
titsiyalarni	qo‘llab-quvvatlash	kabi	sohalarni	qamrab	oladi.	Strategiyaning	muhim	vazifalari	va	ustuvor	yo‘nalish-
lari	milliy,	tarmoq,	soha	rejalari	va	rivojlanish	strategiyalarida	belgilangan	tadbirlar	vositasida	amalga	oshiriladi.

X U L O S A  V A  T A K L I F L A R
Xulosa	qilib	aytganda,	mamlakatimizda	“yashil”	iqtisodiyotga	o‘tish	va	ekologik	muammolarni	tezroq	bar-

taraf	etish	uchun	energoresurslar,	suv	va	yerdan	 tejamkorlik	bilan	 foydalanish,	ekologik	 toza	muqobil	elektr	
energiyani	ishlab	chiqarish	va	chiqindilarni	qayta	ishlashga	investitsiya	kiritish,	davlat	xususiy-sheriklik	tamoyi-
lini	kuchaytirish	bugungi	kunda	eng	dolzarb	vazifalar	hisoblanadi.	Kelgusida	uzoq	muddatli	istiqbolda	barqaror	
ish	o‘rinlarini	yaratish	uchun	“yashil”	 iqtisodiyotga	o‘tish	davrida	xodimlar	malakasini	oshirish	va	ularni	qayta	
tayyorlash,	shuningdek,	ularning	“yashil”	o‘sish	bo‘yicha	salohiyatini	oshirish	va	 inson	kapitalini	 rivojlantirish	
lozim.	Umuman	olganda,	“yashil”	iqtisodiyotga	o‘tish	keng	qamrovli,	o‘nlab	yo‘nalishlarga	ega	bo‘lgan	ko‘p	tar-
moqli	murakkab	jarayon	hisoblanadi.

